
Ман тусăн тусĕсем те — тусăмсем,

Вĕсем мана та пер йышра шутлаççĕ,

Самах парсассăн — сăмаха тытаççĕ,

Манпа-санпа пĕр шухăшлах вĕсем.



Тус урлă çĕнĕ тантăш тĕл килсен,

Çĕнĕ çынпа та пĕр чĕлхе тупсассăн,

Вăл сан пекех маттур этем пулсассăн

Мĕн-ма пĕрлешмĕпĕр эпир, туссем?



Сахал-и пурнăçра çывăх çынсем!

Вĕсем çулсеренех нумайланаççĕ,

Сана та манăн тусăмсем шанаççĕ,

Вĕсем те саншăн шанчăклă туссем!

